
				এই পাতাটির মুদ্রণ সংশোধন করা প্রয়োজন। 
NRG NR বিবিধ প্ৰবন্ধ-দ্বিতীয় ভাগ
জমীদারী হইতে বার মাসে বার শত টাকা আসে না, অথচ জমীদারী চাল চলনে চলিতে হইবে, মারপিট করিয়া আর কিছু সংগ্ৰহ করিবার ইচ্ছা তঁহাতে সুতরাং বলবতী হইবে। আবার র্যাহারা নিজে জমীদার, আপন প্ৰজার নিকট খাজানা আদায় করেন, তঁহাদেৱ অপেক্ষা পত্তনীদার, দরপত্তনীদার, ইজারাদারের দৌরাত্ম্য অধিক। আমরা সংক্ষেপানুরোধে উপরে কেবল জমীদার শব্দ ব্যবহার করিয়াছি। জমীদার অর্থে করাগ্রাহী বুঝিতে হইবে। ইহারা জমীদারকে জমীদারের লাভ দিয়া, তাহার উপর লাভ করিবার জন্য ইজারা পজুন গ্ৰহণ করেন, সুতরাং প্রজার নিকট হইতেই তাহাদিগকে লাভ পোষাইয়া লইতে হইবে। মধ্যবৰ্ত্তী তালুকের সৃজন প্রজার পক্ষে বিষম অনিষ্টকর।
দ্বিতীয়তঃ, আমরা যে সকল অত্যাচার বিবৃত করিয়াছি, তাহার অনেকই জমীদারের অজ্ঞাতে, কখন বা অভিমতবিরুদ্ধে, নায়েব গোমস্ত প্ৰভৃতি দ্বারা হইয়া থাকে। প্রজার উপর যে কোনরূপ পীড়ন হয়, অনেকেই তাহ জানেন না।
তৃতীয়তঃ, অনেক জমীদারীর প্রজাও ভাল নহে। পীড়ন না করিলে খাজানা দেয় না। সকলের উপর নালিশ করিয়া খাজানা আদায় করিতে গেলে জমীদারের সর্বনাশ হয়। কিন্তু এতৎসম্বন্ধে ইহাও বক্তব্য যে, প্ৰজার উপর আগে অত্যাচার না হইলে, তাহারা বিরুদ্ধভােব ধারণ করে না।
র্যাহারা জমীদারদিগকে কেবল নিন্দ করেন, আমরা তঁহাদিগের বিরোধী। জমীদারদের দ্বারা অনেক সৎকাৰ্য্য অনুষ্ঠিত হইতেছে। গ্রামে গ্রামে যে এক্ষণে বিদ্যালয় সংস্থাপিত হইতেছে, আপামর সাধারণ সকলেই যে আপন আপন গ্রামে বসিয়া বিদ্যোপার্জন করিতেছে, ইহা জমীদারদিগের গুণে। জমীদারের অনেক স্থানে চিকিৎসালয়, রথ্যা, অতিথিশালা ইত্যাদির সৃজন করিয়া সাধারণের উপকার করিতেছেন। আমাদিগের দেশের লোকের জন্য যে ভিন্নজাতীয় রাজপুরুষদিগের সমক্ষে দুটাে কথা বলে, সে কেবল জমীদারদের ব্রিটিশ ইণ্ডিয়ান এসোসিএশন-জমীদারদের সমাজ । তদ্বারা দেশের যে মঙ্গল সিদ্ধ হইতেছে, তাহ অন্য কোন সম্প্রদায় হইতে হইতেছে না। বা হইবারও সম্ভাবনা দেখা যায় না। অতএব জমীদারদিগের কেবল নিন্দ করা অতি অন্যায়পরতার কাজ। এই সম্প্রদায়ভুক্ত কোন কোন লোকের দ্বারা যে প্রজাপীড়ন হয়, ইহাই তাঁহাদের লজ্জাজনক কলঙ্ক। এই কলঙ্ক আপনীত করা জমীদারদিগেরই হাত । যদি কোন পরিবারে পাঁচ ভাই থাকে, মুহার মধ্যে দুই ভাই দুশ্চরিত্র হয়, তবে আর তিন জনে দুশ্চরিত্র ভ্রাতৃদ্বয়ের চরিত্রসংশোধনজন্য যত্ন করেন। জমীদারসম্প্রদায়ের প্রতি

